
19.apríl 2021, Kjalarnes 

 

Sæl verið þið ágæta fólk í Íbúaráði Kjalarness, 

Hér koma þrjú erindi sem mig langar að koma í ykkar hendur. Þetta eru hugmyndir sem ég lagði fram í 

Hverfið mitt 2020-2021 og þeim var vísað frá. Ég vil hins vegar koma með frekari ábendingu um þessi 

þrjú erindi og vonast til að það komist skriður á þeirra mál. 

 

1. Tjörn við róló/leikvöll: 

 

Þetta er skjáskot af minni tillögu fyrir Hverfið mitt 

 
 

Svar frá Eiríki Búa Halldórssyni segir að hugmyndin sé „tæk* til kosningar í verkefninu Hverfið 

mitt 2020 - 2021 þar sem verkefni hugmyndarinnar er ekki innan verkefna / valdheimilda 

Reykjavíkurborgar eða ekki á borgarlandi.“ 

 

Mitt mótsvar: þetta svæði sem um ræðir er skilgreint sem lóð undir leikskóla á Deiliskipulagi 

Reykjavíkurborgar frá 1998. Hofsgrund 2. Í millitíðinni hefur annað deiliskipulag litið dagsins ljós 

fyrir leikskóla við Klébergsskóla 2002. Og þar stendur flotti Leikskólinn Berg. Því spyr ég hvað 

þarf til þess að hnekkja þessu gamla deiliskipulag fyrir þessa skilgreindu lóð? Stendur enn til að 

reisa annan leikskóla síðar meir? Eða verður þetta áfram draugablettur í miðju hverfinu sem 

ekkert má gera við? Hverfinu sárvantar „hjarta“ og ég sá að fleiri íbúar settu inn hugmynd að 

sullupolli eða tjörn á þessu sama svæði.  

 

 

 

 



 

 

2. Bergvík 2: KRÍA kaffihús og munasafn 

 

Þetta er skjáskot af minni tillögu fyrir Hverfið mitt 

 
 

Svar frá Eiríki Búa Halldórssyni segir að hugmynd sé ekki tæk vegna þess að „Hugmyndin felur í 

sér verulegan rekstrarkostnað og fellur því ekki að reglum verkefnisins. Hugmyndinni verður 

komið áfram sem ábendingu til viðkomandi sviðs innan borgarinnar.“ 

 

Mitt mótsvar: það var ekki ætlunin með þessari hugmynd að Reykjavíkurborg sæi um rekstur 

þessarar starfsemi sem hugmynd hljóðar upp á. Hugmyndin er klaufalega sett fram, ég vissi 

fullvel að viðhaldsverkefni og rekstrarþung verkefni ættu ekki heima þarna. Mín hugsun var sú 

að Reykjavíkurborg girti í brók og finndi farveg fyrir þetta húsnæði. Kæmi því í sölu og greiddi 

götuna fyrir að þess konar starfsemi eins og nefnd er í hugmynd geti plantað sér í húsinu. 

Auglýst eftir slíkri starfsemi gegn einhverri málamiðlunarleigu næstu 5 árin, t.d. 10 kr, gegn því 

að húsið verði strípað og gert upp sem stenst allar kröfur um húsnæði undir rekstur kaffihúss 

eða slíks. Eyfahús þarf að hefja til vegs og virðingar. 

 

 

 

 

 

 



 

 

 

3. Aðkoma í Blikdal 

 

Þetta er skjáskot af minni tillögu í Hverfið mitt 

 
 

Svar Eiríks Búa Halldórssona var á þá leið að hugmyndin væri ekki tæk því „ Svæðið sem um 

ræðir er í uppbyggingu og/eða breytingar fyrirhugaðar á komandi árum og því ekki tímabært að 

kjósa um að svo stöddu. Hugmyndinni verður komið áfram sem ábendingu inn í það ferli.“ 

 

Næsti áfangi breikkunar Vesturlandsvegar, frá Vallá að Hvalfjarðarvegi átti að bjóða út í haust 

2020 og áætluð verklok 2023. Nú þekki ég ekki nógu vel inn á skipulags og framkvæmdarferli 

svona verka en er ekki verkið komið það langt að öll ákvarðanataka og lega akgreina, útskota, 

bílastæða, fráreina og allt slíkt liggja fyrir? Þó að verkið verði framkvæmt 2022-2023 þá finnst 

mér engu að síður að kostnaður við skipulag og útlit við aðkomu í Blikdal hljóti að koma til 

skiptanna árið 2021. Og Hverfið mitt er fyrir 2020-2021. Getið þið í Íbúaráði fylgt þessu eftir sem 

Eiríkur nefnir, að hugmyndin komi sannanlega inn í ferli og framkvæmd? 

 

 

 

Beztu kveðjur, 

María Theodórsdóttir 

 


